
Аңдатпа
Мақсаты:  Оқушы үніне құлақ түре отырып оқушылар арасында көшбасшылықты дамытуға, қушылардың өзін-өзі басқаруларына мүмкіндік беру, жағдай жасау. 
Міндеттері:
1. Мектеп  ұстаздарымен оқушылар арасындағы көпірше болу ;
2. Оқушылардан сауалнамалар алу, сұхбат жүргізу;
3. Оқушы үніне құлақ түру;
4. Өз бетінше қабылданған шешім үшін жеке жауапкершілік сезімін, өз қабілеттеріне деген сенімділікті, балалардың қарым-қатынас дағдыларын, бәсекелестікке қабілеттілікке тәрбиелеу;
Күтілетін нәтижелер: 
1. Оқушы бойындағы көшбасшылық қабілеттері дамиды
2. Өз ойларын, көзқарастарын еркін жеткізетін болады
3. Бөлінген көшбасшылық қалыптасады
· Тақырыптың өзектілігі: Оқушы үні оқушылардың мектептегі өзін-өзі басқаруына, білім беру процесін демократияландыруға ықпал етеді және білім беру ұйымдарындағы тәрбие жұмысының ажырамас бөлігі болуы керек.
Жұмыстың зерттеу кезеңдері:
1) Жұмыс жоспары құрылды
2) Оқушылардан сауалнамалар алынды
3) Ұстаздардан сауалнамалар алынды
4) Оқушылармен сұхбат жүргізілді
5) Оқушылардың жай-күйін анықтайтын социаграммалар алынып, кейстар шешілді
6) Оқушылардың ойлау дағдыларын бақыладым;
7)  Өзіндік сараптама, тұжырым жасалынды 
Жұмыстың зерттеу әдісі: Өзіндік тұжырым жасала отырып, салыстыру әдісі қолданылды.
- теориялық (тақырыбымды ашу барысында ғалымдардың еңбектері зерделенеді)
-  Интернет желісіне шолу жасалынды.
Жұмыстың жаңашылдығы: Мектептің күнделікті өмірінде оқушы үніне құлақ түруді баса назарда ұстау, көшбасшылықты дамыту
 Жұмыстың зерттеу әдісі:
* Жинақтау, топтау;
* Салыстыру;
* Өзіндік ой топшылау;
•	Сұхбат өткізу
•	Бақылау жүргізу
•	Осы тақырыптағы ғылыми еңбектерге шолу жасау,ғалымдардың пікіріне сүйену
Болжам: оқушылардыңөздеріне деген сенімділіктері артады, көшбасшылық қабілеттері дамиды, Үштік одақ  (мектеп-оқушы-ата-ана) жұмысы нығайады
Жұмыстың практикалық қолдану салалары: Тақырып негізінде жинақталған материалдарды сынып жетекшілерге, тәрбие саласындағы мамандарға қосымша ретінде қолдануға болады




































Аннотация 


Цель: создать условия для развития лидерства среди учашиехся, прислушивания к голосу учеников.
Обязанности:
1. Быть пузырем между школьными учителями и учениками;
2. Сбор анкет у учеников, проведение интервью;
3. Слушать и анолизировать голос ученика;
4. Воспитание чувства личной ответственности за самостоятельно принятое решение, уверенности в своих силах,коммуникабельности детей,

Ожидаемые результаты:
1. Развиваются лидерские качества учащегося
2. Он будет свободно выражать свои мысли и взгляды
3. Формируется разделенное руководство

Актуальность темы: Голос ученика способствует самоуправлению учащихся в школе, демократизации образовательного процесса и должен быть неотъемлемой частью воспитательной работы в образовательных организациях.

Исследовательские этапы работы:
1) Был составлен план работы
2) Анкеты были собраны у студентов
3) Были получены анкеты от учителей
4) Студенты были опрошены
5) Сняты социограммы, определяющие состояние студентов и решены дела
6) наблюдал за мыслительными способностями учащихся;
7) Независимая экспертиза, сделано заключение

Исследовательский метод работы:
- использовался метод сравнения, делающий самостоятельный вывод.
- теоретический (в процессе открытия темы изучаются работы ученых)
- Сделан обзор интернета



Инновация работы: Акцент на прислушивании к голосу ученика в повседневной жизни школы, развитие лидерских качеств
 Исследовательский метод работы:
* Сбор, группировка;
* Сравнение;
* Самостоятельная группировка;
• Интервьюирование
• Мониторинг
• Обзор научных работ по данной теме, опираясь на мнения ученых
Прогноз: повысится уверенность учащихся в себе, разовьются лидерские качества, усилится работа Тройственного союза (школа-ученик-родитель).
Области практического применения работы: Материалы, собранные на основе темы, могут быть использованы как дополнение классным руководителям, специалистам в области образования.































ОҚУШЫ ҮНІ НЕМЕСЕ МЕКТЕПТЕ ОҚУШЫЛАРДАН КЕҢЕС АЛУ 
Мен, Жолбариосва Мақпал Берикказыевна К.Бозтаев атындағы қазақ мектеп-гимназиясының қазақ тілі мен әдебиеті пәнінің мұғалімі, сынып жетекшімін. 
Жалпы соңғы жылдары мені мынадай сұрақтар ойландыра бастады  қай пәнді алып қарасақ та мұғалімдер  оқушымен 45 минут уақытын ғана өткізеді. Ал оқушылармен уақытының көбін өткізетін бірден-бір жан  ол - сынып жетекші. Ал сынып жетекшінің атқаратын қызметінің қаншалықты екенін сіз бен біз жақсы білеміз. Сынып жетекші тек қана сабақ кезінде ғана емес, ол сабақ аяқталған соң да оқушымен бірге. Былайша айтқанда 24\7
Соңғы 10 жылда қоғам өзгерді, соныен қатар жас буын өзгерді олардың ойлаы, көзқарасы мүлде басқаша. Жас буынның өзгергеніне қарағанда, мектептердің өзгергені шамалы және көптеген жастар мектептен тыс және мектеп ішіндегі өмірде күрделі байланыс пен міндеттемелерді сәйкестікке келтіру үшін күреседі: мектепте көптеген оқушылар оларға әлі де «бала ретінде» қарайтынын айтады және олар күннен күнге шеттетілуде. Оның үстіне, кейбіреулерінің бойында ерте жастан-ақ мұғалімдер оларды оқушы ретінде теріс қабылдайды деген сезім қалыптасады және жүйе оларды теріс қақпайлайтынын сезеді. Бір оқушы: «Мектеп – жақсы жер, бірақ мен мектепке барғым келмемйді» деген екен. Неге? Енді осы жөнінде ойланып көрейікші.
Мектеп жақсы бола тұра оқушы мектепке келгісі келмесе ол сіз бен біздің қателігімізден емес пе? Қалай ойлайсыздар? Бұл сұрақтардың жауап алу үшін және бүгінгі оқушылар нені қалайтынын білгіміз келсе Оқушы үніне неге құлақ түрмеске?! Оқушылардан неге кеңес алмасқа...
Оқушылардан  кеңес алу екі жағдайды шешу әдістерінің бірі болып табылады. Кеңес алу балаларға оларды жеке тұлға ретінде де және мектепке қарайтын мектеп мүшесі ретінде де құрметтейтінін сезінуге көмектеседі. Тұйық балаларды мектеп өміріне араласуға тарту арқылы олардың белсенділігін арттыруға болады. Оқушылардан кеңес алатын мектептер, оқушылар арасындағы айырмашылық қабылданатын, оқытуды күрес деп санайтын оқушылар үшін өз пікірін білдіруге мүмкіндік берілетін орынға айналған жағдайда инклюзивтік білім беру дәстүрі қолданылатын орын бола алады дейді.
Бірақ кеңес шынайы болуға тиіс және оқушылардың айтқандарының барлығы мұқият қаралатындығына және олар айтқан сын немесе кеңес нәтижесінде қабылданған кез келген шешімдер бойынша түсініктеме алу арқылы мұғалімдердің шынымен қызығушылық туғызатынына сенімді болуға тиіс. 
Біз бүгін ұстаздар өз тәжірибесін жақсарту үшін оқушылардан пән бойынша оқыту тәжірибесі туралы сұрау алатын зерттеу мен мектептегі кеңінен таралған саясат мәселелері туралы кеңес алу арасындағы айырмашылықты талқылаймыз. Оқушылармен жүргізілген зерттеу түрінің екеуінің де мақсаты мен нәтижелерін талқылау орынды деп ойлаймыз. 
Дәстүрлі түрде мектептер оқушылардан (әдетте мектеп кеңесі арқылы) алдын ала болжамданған тақырыптар туралы (бірыңғай киім, мектеп мәзірі т.б) кеңес алады. Алайда, соңғы бірнеше жылда тақырып ауқымы мен мәнері кеңейтілді. 
Оқушылардан кеңес алуды қолдау түрлі деректерден шығады: мектептердегі азаматтық бойынша бертінгі жұмыстардан; Біріккен Ұлттар Ұйымының бала құқығы туралы конвенцияларынан (1989; атап айтқанда, 12-бап) және ортақ логикалық негіз ұсынатын мектеп жүйесін жақсарту бойынша қозғалыстан: егер біз оқушылардың жетістіктері мен оқуға берілгендігін жақсартқымыз келсе, онда біз бағдарламаны, ішінара, олар бізге оқыту және оқу туралы не айтатындығына сүйене отырып өзгертуге тиіспіз. 
Мектептің оқушылардан кеңес алуы жаңа тәсіл болып табылатын мектептерде мұғалімдер мына мәселелерге алаңдауы мүмкін:
Биліктің дәстүрлі қатынасын ауыстыру үшін олар оқушылармен қалай сөйлесулері керек және оқушылар өзінің шынайы көзқарастарын, не болмаса «мұғалім пайдасына» деген көзқарастарын білдіріп тұрғанын қалай түсінуге болады?
Оқушылардан кеңес алу идеясы бойынша алаңдаушылық білдіретін кейбір мұғалімдер, өз тәжірибелеріне сүйене отырып, оқушылар мектепте оқыту мен оқу туралы тыңдауға болатындай маңызды не айтушы еді дейді. Осындай пікірді қолдайтын мектептерде, шынайы кеңес алуға қол жеткізу қиын. Бірақ оңай шешілетін басқа алаңдаушылық бар. Мысалы, ұстаздар оқушылардан кеңес алуға уақыты аз екендігін сезінуі мүмкін; олар кеңес алу үдерісіне және жауаптарды жазу және талдауға сенімсіз болуы мүмкін. Бұл жерде осы мәселені өнімді кеңес алған басқалармен талқылаған пайдалы.
Проблемалар мен тәсілдерді жалпы шолу
Жастарды ынтымақтастыққа тарту және кеңес алудың пайдасына айтылған дәлел
Олардың кемелденуі және оларға үлкендерге сияқты қарасын деген тілегі.
Мектепте сені жеке тұлға ретінде де және топ ретінде де, «құрметтейтінін» және тыңдайтынын сезіну маңыздылығы.
Әсіресе өздерін елемейді деп ойлайтын жастар үшін кеңес алу басқалардың оларды қажетсінетінін және ішке тартатынын сезінуге мүмкіндік береді.
Кеңес алуды анықтайтын қағидаттар төмендегілерге негізделеді:
- жастарды тыңдау ниеті шынайы болып табылады.
- тақырып тың, жаңа болып табылады.
- кеңес алу мақсаты оқушыларға түсіндіріледі.
- оқушылар өздері айтқан деректермен не болатынын біледі және өзінің пікірін, сезімін немесе тәжірибесін шынайы айтқаннан оларға зиян келмейтініне сенімді.
- кеңес алынған адамға пікір, кері байланыс ұсынылады. 
- жастарда өзіндік пікір-көзқарастардың қалыптасуына, сондай-ақ олардың бірнәрсеге алаңдауын тудыруға ықпал ету мақсатында қабылданған іс-шаралар түсіндіріледі және қажет болған жағдайда негізделеді.

Оқушылардан кеңес алынатын тақырыптар
Мен сыныбымдағы және сабақ беретін жоғары сынып оқушыларынан мынадай мәселелер бойынша кеңес алдым:
Сыныптағы оқу аспектілері, мысалы:
Оларға сыныпта оқуға не кедергі жасайды және оқуға не көмектеседі?
Жақсы мұғалімнің сипаттамасы қандай?
Сабақтың жақсы болуына не ықпал етеді?
Оқушылар кері байланысты қалай қабылдап, өздерінің жұмысын жақсарту үшін оны қалай қолданады?
Сыныпта олар кіммен жақсы жұмыс істейді?
Олар ынтамен жұмыс істеудің не екенін және түрлі пәндер бойынша ынтамен қалай жұмыс істеуді біле ме? 
Неліктен ер балалар қыз балаларға қарағанда кейбір пәндер бойынша тапсырманы  жақсы, тез орындайды?
Қыз балалардың сынып ішіндегі беделі қандай?
Ер балалардың ше?
Мектеп саясаты мен құрылымы, мысалы:
Оқушылар жетістіктерді бағалау және марапаттау жүйесі туралы не ойлайды және оны қалай жақсартуға болады?
Оқушылар мектеп ережелері туралы не ойлайды, оларды түрлендіру үшін қандай да болмасын негіз бар ма?
Оқуда басқалардан қалып қоймай, олармен қатар болу қиын деп санайтын оқушыға көмектесу үшін мектеп не істей алады?
Оқушылар өз білімін жақсартуда бір деңгейден екіншісіне өту кезеңін қалай көреді?
Мұғалімдермен, оқушылармен және қоғаммен қарым-қатынас:
Қандай жағдайда мұғалімнің алдындағы үрей ұлғаяды, ол қандай дәрежеге дейін жетеді және осы қорқынышты басу үшін не істеуге болады?
Ата-аналардың мектепке келуіне түрткі болатын арнайы шаралар туралы жаңаша идеялар ұсына алар ма едіңіз
Мектеп пен қоғам арасындағы байланысты күшейтетін арнайы шаралар мен қызмет түрлері туралы идеялар.
Мұғалімдермен және жоғары сынып оқушыларымен оқу туралы диалог жүргізуге мүмкіндік бар ма?
Міне осы тектес және бұдан да басқа сауалдар қойып, оқушылармен ашық сұхбаттар жүргізіп, іс-әрекеттегі зерттеулер жасай отырып біз мектеп-оқушы-ата-ана үштігінің жұмысын жақсарта аламыз. 

Оқушылардан кеңес алу жиілігі
Жүйелі түрде:
Сынып деңгейінде
Жүйелі түрде мектеп кеңесінің жиналысын өткізу арқылы мектеп деңгейінде;
Әр сыныппен тоқсанына бір рет, сынып жетекшісі өткізеді.
Кезең-кезеңмен:
Бірыңғай референдум арқылы, мысалы, бірыңғай оқушы киімі туралы
Белгілі жағдайларға байланысты, мысалы, мектеп бітіруші сыныптар үшін ата-аналар кешін жоспарлау немесе жоғары буын оқушылары үшін  мектеп басшылығымен, архитектор т.б мамандармен мектеп ауласын жақсарту жұмысын жоспарлау т.б

Кеңес алу әдістері
Бұл әдіс зерттеу ауқымына (жалпы мектептік немесе белгілі бір сынып аясында), оқыту кезеңіне, оқушылардың жас мөлшеріне немесе басқа санаттарға қарай әртүрлі болып келеді. 

Кеңес алуды жүргізетін адамдар:
Мұғалімдер;
Мектеппен жұмыс істейтін зерттеушілер немесе жергілікті сарапшылар;
Кейбір жағдайларда және кейбір тақырыптар бойынша оны өздеріне зерттеуші рөлін алған және басқа оқушыларға ауызша кеңес беретін оқушылар (көшбасшылар) өткізуі мүмкін. 

Дерек жинау тәсілдері:
- сауалнама және қысқа жауап;
- күнделіктегі немесе өз бетінше білім алуға арналған журналдардағы жазбалар;
- фокус-топта талқылау;
- жеке және шағын топта сұхбаттасу.

Деректерді жазу
 Өз тәжірибемізден көріп отырғанымыздай, ең пайдалы деректерді сауалнама барысында белгілі бір сұрақ бойынша дәйекті пікір арқылы алуға болады. Мұғалімдер үшін аса құнды болып табылатын, пайдалы, бай мәлімет алуға мүмкіндік беретін деректі топтағы сұхбаттан немесе мұқият ұйымдастырылған талқылаудан алуға да болады, бұл үшін сұхбат немесе талқылау қағазға немесе диктафонға жазылып алынса, тіпті жақсы болады.








Қосымша: Оқушылардан алынған соцаграмма, сауалнама,  ұстаздар мен оқушыларға өз ойларын айтып, көзқарастарын білуге арналған жағдаяттар мен  кейстар
СОЦИОГРАММА ҮЛГІСІ

ОҚУШЫНЫҢ СИПАТТАМАСЫ: МАЗАСЫЗ АЛЬМА

Альма көптеген пәндерден оқу үлгерімі орташа 12 жастағы оқушы, бірақ математика пәні бойынша үлгерімі нашар. Ол орындаған тест тапсырмаларының көбі жауапсыз қалады. Кейде дұрыс жауаптары жазылады, бірақ ол кейін оларды өшіріп тастайды. Альма кейде математика пәні бойынша сабаққа қатысудың орнына бас ауруын, іш ауруын немесе қандай да болмасын басқа ауруларды сылтауратып, мектептегі дәрігерде отырады. Ал сабақ аяқталғаннан кейін ол табан астынан жазылып кетеді.
Бірінші тоқсанның бастапқы бірнеше аптасы ішінде математика пәнінің мұғалімі сыныпта талқылау үдерісіне қатыстырғысы келіп және сабақта өткен тақырыпты түсінгенін бағалау үшін оған жиі-жиі сұрақ қойып тұрды. Бірақ, әдетте ол қатысудан бас тартатын, мұғалім сұрақ барлығының көзінше қойылғанда Альманың ыңғайсызданатынын сезіп, оны сыныптағы пікірталасқа қатыстыруға тырысқан жоқ. 
Сонымен қатар, сыныптағы оқуына қарағанда, Альманың үйге алатын тапсырмалары әдетте аяғына дейін және де негізінен дұрыс орындалатын. Бұл ретте мұғалім Альманың ата-анасымен әңгімелесіп, ол үй жұмысын өзі орындайтынын білді. Альманың үй тапсырмаларына қарап, оның тырысса жауап бере алатынын көріп, мұғалім оның сыныптағы мінез-құлқы туралы ойланып қалды. 
Ол өзіне сенімсіздігінің салдарынан сұраққа қате жауап беруден гөрі, жауап беруден мүлде бас тартқан тыныш деп ойлайды. Оған сабақта ойын жинақтау қиын, себебі қате жауап беріп қаламын ба деп алаңдайды. Өзінің тестіге жақсы дайындалғанына қарамастан, тест берілгенде Альма үрейленеді; ол кеше ғана жап-жақсы біліп тұрған қарапайым әдістерді есіне түсіре алмай қиналады. Мұғалім оған сынып алдында сұрақ қойғанда, ол басқа оқушылар оған сынап қарайды деп ойлады, сондықтан бұл оның ойын жинақтауға кедергі келтіреді.

ОҚУШЫНЫҢ СИПАТТАМАСЫ: ӨТЕ САҚ САЛЛИ

Мұғалімдер Салли үнемі өте жоғары бағаға оқи алады деп сенеді, ол дарынды әрі талантты оқушылардың ресми тізіміне енген. Әдетте Салли – тәртіпті, сенімді және жоғары ынталы мінсіз оқушы. Бір алып қарағанда оқуға ынтасы жағынан онда еш проблема жоқ сияқты.
Алайда оқудағы жоғары қабілетіне қарамастан, ол тек жақсы баға мен мұғалімнің оған құрметпен қарауын ғана күтетін сияқты. Ол "B+" деген бағаны өте ұят деп санайды. Мұқият көңіл қоятын болсақ, Саллидің мінсіз жетістіктеріне қарап, бүкіл оқу курсы оған еш қиындық тудырмағанын көруге болады.
Салли әрбір бақылау тапсырмасын мұқият орындайды. Ол мұғаліміне қатты көңіл бөледі, тест тапсырмасында қандай материал негізгі болатынын дәл табатын керемет қабілетке ие. Салли әрбір тест бойынша өте көп дайындалады, мәтінді бірнеше рет қарайды және сұрап қалуы мүмкін-ау деген әрбір фактіні есте сақтайды. Ол мектепте  талап етілмейтін тапсырманы сирек оқиды.
Салли мазасыз, бірақ оның мазасыздығы өзінің ақыл-ой сұранысының шегінен шықпайды. Мұғалімдер оған жетістікке жетуге үнемі қолдау көрсетіп отырады, сондықтан оқуға қатысты өзіне сенімді сияқты болып көрінеді. Сыныптастары арасында беделді, әлеуметтік тұрғыдан белсенді.
Өкінішке орай, Салли алдына қойған міндеттерді орындай алмайтын оқиға туындауы мүмкін. Ол өзінің оқу үдерісінде үнемі қауіпсіз жол таңдайды. Сабақта өзіне қажеттіні ғана оқиды, және  де бұл кейін қалай бағаланатынын ескере отырып оқиды. Оқудың жақсы баға алу мен көпшілікке танымал болуға арналған құрал болумен қатар, кейбір ішкі мәні бар екені туралы ой мүлдем басына кірмейді. Өзіне берілген басшылық нұсқаулар мен құрылым шегінде әдістемелік тұрғыдан жұмыс істей отырып, ол шығармашылық таныту үшін еш күш салмайды.
Салли кәсіптік бағдарлау жөніндегі кеңесшінің қосымша оқу жұмысына қатысу туралы ақылын тыңдамайды. Оған оқу дағдысында өзіне деген сенімділік жетіспейді және жеңіліс таппас үшін тәуекел етпегенді дұрыс көреді. Сыныбында көрсететін сенімділігі шын мәнінде елес қана. Көп оқуды қажет етпейтін мұқият таңдалған курста үлгеруі үшін «жеткілікті деңгейде ақылды» екенін біледі, бірақ күрделі тапсырмаларды орындайтынына аса сенімді емес. Ол ешқашан тексермегендіктен өз біліктілігінің нақты шекарасын білмейді.
Салли білімі мен қиялын дамытпайды. Салли үшін оқу дегеніміз тек мектепте орындалатын нәрсе ғана. Ол үшін оқу ішкі мәнге ие емес, тек құрал ғана сияқты. “A” деген баға береді, бірақ ешқандай қуаныш не толқу әкелмейді. Оқу дегеніміз – өз қабілетіңді дамытпайтын, біреудің идеясын есте сақтау ғана. Саллидің шығармашылық ойлау әлеуеті ешқашан анықталмайды.
ОҚУШЫ СИПАТТАМАСЫ: ҚОРҒАНУШЫ ДЕЙВ

Дэйв 10-сыныптағы ең нашар оқушылардың бірі болып табылады. Сондай-ақ, ол өзінің нашар оқу үлгерімі мен сабақта ештеңе түсінбейтіндігі арасындағы байланысты жасырғысы келеді. Өкінішке орай, оның ақымақ болып көрінбеу үшін қолданатын стратегиялары оқуын жақсартуға кедергі келтіреді. 
Ол әдістерді тапқырлықпен қолданады. Мысалы, бір күні таңертең Дэйв бұған дейін орындауға тиісті болған тәжірибелік сабақ туралы он сұраққа жауап беру шеңберіндегі тапсырмаларды орындап отырады. Мұғалім сыныпта оқушының қабілетіне қарай сұрақтарға жауап алу арқылы әрбір оқушы жұмысының мониторингін жүргізе отырып, әр оқушымен кезек-кезек жұмыс істейді. Дейв мұғалімге бірнеше сұрақ қояды, бірақ ол көптеген сұрақтарға өздігінен жауап беру үшін бар ынтасымен жұмыс істеп отырғандай әсер қалдыруға тырысады. Шындығында, ол қалған жауаптарды сыныптастарынан алады немесе көшіріп алады. Осылайша, Дэйв берілген жұмысты оқымай-ақ және түсінбестен тапсырманы аяқтайды. 
Келесі сабақта мұғалім оқушылардан кешегі жұмыстарын көрсетуді сұрайды. Дейв жоқ дәптерді іздестіру мақсатында өзінің сумкасын қарап жатқандай кейіп танытады, бірақ бұл ретте оның өзін қоса алғанда, оның мұғалімі де, бүкіл сыныптастары да, шындығында, оның бұл тапсырманы орындамағанын біледі. 
Модуль бойынша тестілеу соңында Дэйв екі рет қарындашын ұштайды, жерге құлап қалған өшіргішті көтерген сияқты болады, аяқ киімінің бауын байлайды. Ол сұрақтарға көңіл бөлмейтіндігін жасыруға тырыспайды. Керісінше, ол сыныптағы әрбір адамның оның тесті шешуге тырыспайтынын байқағанын күтеді. Мұғалім барлығының көзінше, егер ол тырысса, оның бағасы жақсы болатынын, олай болмаған жағдайда нашар болатынын Дейвке және оның сыныптастарына хабарлай отырып, оған бірнеше рет жұмысқа қайта оралуды ескертеді. Дейвтің қалайтыны да осы болатын, ол басқалардың осы сөздерді естуін тілейтін. 
Дейвтің стратегиялары, кем дегенде қысқа мерзімде, өз мақсатына жетеді. Ол кейбір тапсырмаларды өте жақсы деп айтпасақ та, жақсы деңгейде орындаудың жолын табады. Тест орындауға тиісті уақытта (бұл жағдайда көшіріп алу сияқты басқа стратегиялар мүмкін емес) ерігіп отырып, ол ақымақ екендігі туралы тұжырымнан аулақ болуға тырысады. Бірақ тапсырманы орындауға ешқандай әрекет қабылдамай, ол өзінің бағаларының төмен болуының түсініктемесін ғана іздейді, алайда тапсырманы орындауға тырысып көрсе, тестіден жақсы баға алуға болатыны туралы ойланбайды да. 
Бұл жердегі қайғылы жағдай ақымақ болып көрінбеу үшін қолданылатын әр алуан әрекеттердің барлығы өзін-өзі қорғау актісі болып табылатындығында. Бірақ оның оқу бағдарламасын меңгеруінде ілгері жылжу жоқ, ал оның сәтсіздігі күн сайын шарасыз болып барады. Ақырында Дэйв қабілетті адам ретіндегі өз бейнесін сақтау амалдарынан бас тартып, сыныптағы «топас» балалардың бірі болып шыға келеді. Егер ол осы өзін өзі бүлдіретін ойынды жалғастыра беретін болса, онда көп ұзамай ақылды болып көрінуге тырыспайтын Ханна сияқты дәрменсіз болып шығады. 

ОҚУШЫНЫҢ СИПАТТАМАСЫ: КӨҢІЛІ ТОҚ СЭМ

11-сыныптың оқушысы өмірге риза Сэм сыныптың күлдіргіші деп саналады. Ол алғашқылардың бірі болып мектепке келеді және сабақ біткен соң үйге қайтпай, ұзақ уақыт бойы мектеп ауласында өзінің сыныптастарымен бірге жүріп, ойына келгенді істейді. Оған мектеп ұнайтын сияқты, ол құрдастарының арасында беделге ие, тек кейде ғана өз қылықтарының салдарынан қиындық көріп жатады.
Сэм – сүйкімді оқушы, бірақ көптеген мұғалімдердің көңілін қалдырады. Ол негізінен «C+/B-» бағаларын алады, бірақ ол еш қиналмастан «A» бағасын да алар еді. Қабілетті анықтауға арналған стандартталған тестілер бойынша оның алған балдары көптеген сыныптастарына қарағанда айтарлықтай жоғары балға қол жеткізуге қабілетті екенін үнемі көрсетеді, бірақ ол өзінің шынайы қабілеттерін сирек көрсетеді. Ол сабаққа шын мәнінде бар зейінін аударатын сирек күндері Сэм күрделі сұраққа жауап бере алатын сыныптағы жалғыз оқушы болып шығады. Оның әлеуетін сондай-ақ өзіне қызықты жобамен шұғылданғанда айқын көруге болады.
Негізінен, Сэм мектеп жұмысына аса қызығушылық танытпайды. Ол аздаған күш салса, қанағаттанатын баға ала алатын болғандықтан, нашар баға алудың ешқандай қаупі жоқ. Ол әдетте өз жұмысын аяқтайды, бірақ басы артық жұмыс істеуге ешқашан тырыспайды. Ол сабақта барынша назар аудара отырып-ақ көптеген тестілерден өтуге болатынын білетіндіктен, тестілерге ешқашан дайындалмауды дағдыға айналдырған. Сэм ақылды екенін біледі, бірақ таң қалдыруға ұмтылмайды. Ол өзінің оқудағы артықшылықтарын көрсету арқылы құрдастары арасында құрметке жетуге қызықпайды және мұғалімдерінің құрметіне бөленуге мүлде ұмтылмайды. Ол проблемалардан, кем дегенде, белгілі бір уақыт бойы алыс болуға ынталы. Демек, ол мұғалімдерден өзін алыс ұстау үшін не қажет болса, соны істеуге дайын.
Сэм үйінде ойлануды талап ететін компьютерлік ойындарды сағаттап ойнайды. Сондай-ақ Сэм ғылымға қызығады. Ол ғарыш жөніндегі өзі таба алған барлық кітаптарды оқып шыққан және әдетте, жаратылыстану ғылымдары бойынша білім беру бағдарламасының бөлігі болып табылмайтын тақырыптар бойынша дамыған түсінікті білдіретін өз түсініктерімен физика мұғалімін жиі таң қалдырады. Ал сабақта жаратылыстану пәндері бойынша қарастырылатын тақырыптар бойынша орындаған жұмысы барлық қалған пәндер сияқты кәдімгі жұмыс болып табылады – ол қолайсыздыққа ұшырамау үшін не жасау қажет болса, соны ғана жасайды. Оның тағы бір үлкен сүйікті ісі – ғылыми-фантастикалық романдарды оқу, ол тіпті бірнеше қысқа әңгіме жазған. Өз ойын жазбаша баяндауға бейімі болуына қарамастан, бұл оның мектептегі бақылау жұмыстарынан көрініс таппайды.
Сэмнің мұғалімдері оның мектепте жоғары деңгейге қол жеткізе алатынын біледі. Негізінде әр мұғалім стратегияның бір ғана түрін сынап көреді. Оның бақылау тапсырмаларын орындағанда жартылай күш салатынын байқай отырып, мұғалімдер оның барынша жоғары баға алуы үшін өзінің мектептегі жұмысына шамалы уақыт бөлуі үшін жағдай жасайды. Бірақ Сэмге бұл стратегия ықпал етпейді, себебі Сэм үшін жақсы бағаның басқа балаларға сияқты құны жоқ, ол төмен бағаны жаза деп санамайды. 
Сэм оқуда алға басудың еш себебін көрмейді. Оған зияткерлік тапсырмалар ұнайды, бірақ барлығы емес, өзі осындай деп санайтын тапсырмалар ғана. Егер оның қызығушылықтары сабақ талаптарымен үйлесіп жатса, ол өзін үздік оқушы ретінде танытады. Негізінен, Сэмнің зияткерлік белсенділігі сыныптан тыс жағдайларда байқалады, ал сыныптағы белсенділігі төмен. Сэм сияқты оқушыларды барлық оқыту сатыларында кездестіруге болады. Олар ата-аналардың да, мұғалімдердің де көңілдерін қалдырады. Өз мұғалімдерін шын мәнінде оқи алмайтынына сендіретін Ханнаға қарама-қарсы Сэмнің мұғалімдері оның артық қабілеттерінің барын біледі. Бірақ ынталандыруға арналған қарапайым стратегиялар Сэм сияқты оқушыларға келгенде тиімсіз болып қалады.
ОҚУШЫНЫҢ СИПАТТАМАСЫ: ДӘРМЕНСІЗ ХАННА

Ханна жарты сағатқа жуық партаның басында отырды және мұғалімнің ойынша, ештеңе істемей бос отырды. Мұғалім Ханнаны ойлануды талап ететін тапсырманы орындауға тартпақ болды. «Мен жасай алмаймын», - деді Ханна, тіпті мұғалім нұсқаған тапсырмаға қарамай тұрып-ақ. Сосын: «Мен не істеу керек екенін де білмеймін», - деп қосып қойды. Оның жауабына қанағаттанбаған мұғалім: «Жаңа ғана осыған ұқсас есепті тақтада шығардық емес пе? Сен тыңдамай отырғансың ғой?»- деді. «Мен түсінбеймін», - деді Ханна. Мұғалім сұрақ қоя отырып, есепті шығару жолдарын түсіндірді. Ханна көп сұраққа дұрыс жауап берді. Оның есеп туралы аз да болса түсінігі бары айқын көрініп тұр. «Міне, сен бұндай есепті қалай шешуді білесің», - деді мұғалім. «Өз қалауыңмен тағы біреуін неге шығарып көрмейсің?». «Мен қалай шығаруды білмеймін», - деп айтқанынан қайтпады оқушы. Мұғалім: «Ал сен менің сұрақтарыма дұрыс жауап бердің ғой?». «Өйткені сіз маған көмектестіңіз» - деп дереу жауап берді Ханна. Қыздың аздап қулық жасап тұрғанын түсінген мұғалім қатқыл дауыспен: «Мен білем, сен бұны шығара аласың және осы есептердің кейбірін өзің шешкенді қалаймын», - деді. 
	Мұғалім Ханнамен әңгімесін осылай аяқтап, оны есепті шығаруға оңаша қалдырып, басқа оқушыға көңіл аударды. Шамалыдан соң Ханнаның партасы тұсынан өтіп бара жатып, есептің сол күйі шығарылмағанын байқады. Дәл осындай оқиға жылына бірнеше мәрте қайталанады, сондықтан ең соңында біз кейіген мұғалім мен мұғалімнің кейіген кейпін өзінің әлсіздігі деп ұғатын оқушыны көреміз.
Ханна зерттеушілер «жүре пайда болған дәрменсіздік» деп атаған құбылыстың классикалық үлгісі болып табылады. Оның сабақ үлгерімі үнемі төмен, сыныптастары оған «ақымақ» оқушы ретінде қарайды. Оның өзін кез келген жаңа оқу материалын игеруге қабілетсіз деген пікірі күн өткен сайын нығая берді. Сабақтағы «үлгермеушіліктен» бәрібір құтыла алмаймын, демек «тырысудың қажеті қанша» деп ойлайды ол.
Ханнаның үлгерімі нашар. Ол сыныпқа әлеуметтік тұрғыдан кірікпеген, сол себепті айналасымен қарым-қатынас жасауға мүмкіндік жоқ. Ханна озбыр бала емес және қандай да бір тәсілмен өзіне назар аударудың немесе өз сыныптастарына кедергі жасаудың орнына, уақытын кеңістікке көз тігумен бос өткізіп, тыныш отырады. Бұдан басқа оның мұғалімге қоятын еш талабы жоқ. Ханна сұрақ қоятын еш себеп көрмейді, себебі өзін бірдеңе түсінемін немесе жауапты пайдаланамын деп ойламайды.
Оқушылардың «жүре пайда болған дәрменсіздігінің» көптеген түрі бар. Өзінің сабақ үлгерімімен құрметке ие болудан шайлыққан кейбір оқушылар өзін таныту үшін энергиясын басқа салаға жұмсайды. Олар сыныпта сайқымазақ, бұзақы немесе сыныптастарын мазақтайтын оқушы болуы мүмкін немесе жасөспірім шағына қарай оның академиялық үлгерімін қабылдамайтын құрбылары арасында құрметке бөлену үшін қоғамға жат қылықтарды көрсете бастауы ықтимал. Әдетте бұндай «дәрменсіз» балалар үшін қабілетін спорт, музыка немесе басқа жұмыс түрлерімен айналысуға жұмсау жат болып келеді. Кей оқушыларда өзін қабілетсіз сезінудің тамыры тереңдегені соншалық, олар өздері табысқа жете алатын сала жоқ деп санайды.
Ханна сияқты оқушыларға мектепте онша қызық емес. Олардың күні сенімсіздікке, торығуға толы және сол себепті олар тапсырмамен жұмыс істеуге аз уақыт бөледі, іші пысады. Сыныптастары да аулақ жүруге тырысады, тіпті кейде оған мұғалім де көңіл бөлмейді, бұндай оқушылардың сөзге сараңдығы мен қауқарсыздығын ескерсек, бұндай реакция түсінікті де.
«Дәрменсіз» оқушылар бірдеңе істеуге ұмтылмайтындықтан, оқуда қандай да бір жетістікке сирек жетеді. Бірнеше әрекеттерінің сәтсіз болуы оларды өздерін қабілетсіз сезінуге итермелейді. Тіпті жетістікке қол жеткізген күннің өзінде, оған өзінің қатысы жоқ деп санайды. Олар өзінің сәтті ісін өзіне ешқандай қатысы жоқ уақытша бірдеңе деп немесе тапсырманың жеңілдігімен, мұғалімнің көмегімен шешкенін немесе әншейін сәттілік деп түсіндіреді. Олардың логикасы өте қарапайым, ал оның салдары өте ауыр болып жатады. Бақытына қарай, «жүре пайда болған дәрменсіздік» сирек кездеседі, көбіне бұның солғындау белгілері кең таралған. «Жүре пайда болған дәрменсіздікке» «шалдыққан» балаларды ынталандыру өте күрделі мәселе, ол өте ақылды және төзімді мұғалімдерге де қиын соғып жатады. Ең дұрысы оның дамуының алдын алу, болдырмау екені айқын. Алайда соңғы стадиялардағы осындай оқушы кездескенде  мұғалімдер бұл оқушыға ықпал етуге дәрменсіз болып, бұрын қалыптасып кеткен әдетті өзгерте алмайды. 

1. Джон Роддак зерттеулері «Мұғалімге арналған нұсқаулық» І деңгей.
2. Іс-әрекеттегі зерттеулер. «Мұғалімге арналған нұсқаулық»

